
COFNODION CYFARFOD Y PWYLLGOR Y CABINET DROS FATERION RHIENI 
CORFFORAETHOL A GYNHALIWYD YN YSTAFELLOEDD PWYLLGOR 2/3 - SWYDDFEYDD 
DINESIG, STRYD YR ANGEL, PEN-Y-BONT AR OGWR CF31 4WB DYDD MERCHER, 18 
HYDREF 2017, AM 2.00 PM

Presennol

Y Cynghorydd PJ White – Cadeirydd 

N Clarke HJ David J Gebbie Cyng
JC Radcliffe CE Smith CA Webster DBF White
HM Williams

Ymddiheuriadau am Absenoldeb

RE Young

Swyddogion:

Susan Cooper Cyfarwyddwr Corfforaethol - Gwasanaethau Cymdeithasol a Lles
Lindsay Harvey Cyfarwyddwr Corfforaethol – Addysg a Chymorth i Deuluoedd 

(Dros Dro)
Val Jones Rheolwr Mabwysiadu Rhanbarthol
Laura Kinsey Pennaeth Gofal Cymdeithasol Plant
Andrew Rees Uwch Swyddog Gwasanaethau Democrataidd - Pwyllgorau
Elizabeth Walton-
James

Rheolwr Grŵp - Diogelu a Sicrhau Ansawdd

153. DATGANIAD BUDDIANT

Gwnaed y datganiadau buddiant canlynol:

Gwnaed datganiad buddiant gan y Cynghorydd DBF yn eitem 4 o’r agenda – y Rhaglen 
Trawsnewid ar gyfer Plant Anabl fel ei fod yn aelod o gorff llywodraethu Ysgol 
Heronsbridge  ac eitem 5 o’r agenda – Monitro Perfformiad a Chynnydd Gwasanaeth 
Mabwysiadu Rhanbarthol Bae’r Gorllewin gan ei fod wedi ei gyflogi gan Wasanaethau 
Plant Cyngor Abertawe sy’n rhan o Ranbarth Bae’r Gorllewin.

Gwnaed datganiad buddiant personol gan y Cynghorydd J Gebbie yn eitem 5 o’r agenda 
- Monitro Perfformiad a Chynnydd gan ei bod wedi ei chyflogi gan Wasanaethau 
Cymdeithasol Plant yng Nghyngor Castell Nedd Port sy’n rhan o Ranbarth Bae’r 
Gorllewin.

Gwnaed datganiad buddiant personol gan y Cynghorydd C Webster yn eitem 4 o’r 
agenda – Rhaglen Trawsnewid ar gyfer Plant Anabl gan fod aelod o’i theulu yn derbyn 
cymorth gan y Gwasanaethau Cymdeithasol ac yn aelod o Gymdeithas Genedlaethol 
Awtistiaeth (NAS).

Gwnaed datganiad buddiant personol gan y Cynghorydd J Radcliffe yn eitem 5 o’r 
agenda – Monitro Perfformiad a Chynnydd Gwasanaeth Mabwysiadu Bae’r Gorllewin 
gan ei fod yn mynd drwy broses fabwysiadu gyda Bae’r Gorllewin ar hyn o bryd.   

154. CYMERADWYO COFNODION

PENDERFYNWYD:   Cymeradwyo bod y cofnodion o gyfarfod Pwyllgor y Cabinet dros 
Rianta Corfforaethol ar 19 Ebrill 2017 yn gofnod gwir a chywir.  

155. RHAGLEN TRAWSNEWID AR GYFER PLANT ANABL

Cyflwynodd y Pennaeth Gofal Cymdeithasol Plant adroddiad arm y diweddaraf o waith a 
wnaed ar fodel newydd o ddarpariaeth arbenigol 52 wythnos ar gyfer plant a phobl ifanc 
ag anghenion cymhleth. Gofynnodd hefyd i’r Datganiad o Ddiben a ddatblygwyd ar gyfer 
y ddarpariaeth newydd, a gafodd gymeradwyaeth gan y Cabinet ym mis Mehefin 2017, 
gael ei nodi. 

Adroddodd y Pennaeth Gofal Cymdeithasol Plant hefyd fod tîm y prosiect wedi rhoi 
cynlluniau ar waith, yn dilyn cymeradwyaeth i ddatblygu darpariaeth arbenigol 52 
wythnos, i symud y prosiect ymlaen gan adrodd ar y cynnydd i Fwrdd y Rhaglen Plant  
Anabl. Nododd y gofynnwyd i blant a phobl ifanc sy’n mynd i Ysgol Heronsbridge  roi 
awgrymiadau ar gyfer y cyfleuster newydd a chynigiwyd yr enw ‘Harwood House’, sef 
enw’r gofalwr presennol ac sy’n unol ag enwau’r adeiladau eraill.  

Rhoddodd y Pennaeth Gofal Cymdeithasol Plant wybodaeth i’r Pwyllgor am y cynnydd a 
wnaed yn y meysydd gwaith canlynol:

 Caffael ac Adeiladu 
 Cynllunio Lleoliadau/Cyfnod Pontio 
 Cofrestru (gan gynnwys strwythur aelodau staff a rota) 

Gwnaeth y Pennaeth Gofal Cymdeithasol Plant grynodeb o’r pwyntiau allweddol sydd 
wedi eu cynnwys yn y Datganiad o Ddiben ac o’r broses gofrestru a ddechreuodd gydag 
AGGCC ym mis Mehefin 2017 a bwriedir ei chwblhau  erbyn mis Medi/Hydref 2017, pan 
fyddai’r garfan gyntaf o unigolion wedi ei chynnwys yn y ddarpariaeth yn ôl y cynllun.  

Adroddodd y Pennaeth Gofal Cymdeithasol Plant  fod y prosiect i ddatblygu darpariaeth 
arbenigol 52 wythnos yn Ysgol Heronsbridge wedi ei roi ar waith  ochr yn ochr â’r gwaith 
ailwampio yn Bakers Way, a oedd yn cynnig gwyliau byr i blant anabl.

Pwysleisiodd Cyfarwyddwr Corfforaethol y Gwasanaethau Cymdeithasol A Lles ar 
bwysigrwydd y prosiect am ddarpariaeth arbenigol  52 wythnos, a ddylai sicrhau llai o 
ddibynadwyedd ar leoliadau y tu hwnt i’r sir sydd â chost uchel. Dywedodd y byddai’n 
rhannu manylion agoriad swyddogol y cyfleuster â’r Aelodau ar ôl cwblhau’r trefniadau. 
Diolchodd y Pwyllgor i dîm y prosiect am eu gwaith yn cyflawni’r prosiect. Mynegodd y 
Cyfarwyddwr Corfforaethol Gwasanaethau Cymdeithasol a Lles ei ddiolch i Gail 
Summerhayes, y Rheolwr Preswyl,  am ei rhan yn sicrhau bod y prosiect yn cael ei 
wireddu.

Gofynnodd y Pwyllgor a oes modd gwneud rhywbeth i roi arwyddion i ddargyfeirio 
myfyrwyr sy’n mynd i Goleg Pen-y-bont i ffwrdd o’r cyfleuster arbenigol newydd, a hefyd 
gofynnodd a fyddai lleoedd parcio’n cael eu neilltuo. Dywedodd y Pennaeth Gofal 
Cymdeithasol Plant y byddai’n edrych ar y mater arwyddion ac y byddai maes parcio 
penodedig ar gyfer Tŷ Harwood. Dywedodd y Cyfarwyddwr Corfforaethol Gwasanaethau 
Cymdeithasol a Lles y byddent hefyd yn edrych ar yr hyn y mae’r eiddo drws nesaf, sef 
Tŷ Heron sy’n gyfleuster ar gyfer oedolion ag anableddau dysgu, yn ei wneud i ymdrin â 
phroblemau parcio.   

Gofynnodd y Pwyllgor faint o’r lleoliadau sydd y tu allan i’r sir ar hyn o bryd. Dywedodd y 
Pennaeth Gwasanaethau Cymdeithasol Plant wrth y Pwyllgor fod 11 o leoliadau y tu 
allan i’r sir ar hyn o bryd gan na wnaethant fodloni’r meini prawf i gael eu lleoli yn Nhŷ 
Harwood. Nododd y byddai’r maen prawf cofrestru yn cael ei fodloni pan fyddai ail 
blentyn yn symud i’r cyfleuster.   

Gofynnodd y Pwyllgor a fyddai’r bobl ifanc sy’n preswylio yn Nhŷ Harwood yn cael eu 
cofrestru gyda meddygon teulu lleol. Dywedodd y Pennaeth Gofal Cymdeithasol Plant 
wrth y Pwyllgor y cynhelir trafodaethau â theuluoedd y bobl ifanc ac y byddent yn cael 
eu hannog i gofrestru gyda meddygon teulu lleol.  

Cwestiynodd y Pwyllgor y broses ar gyfer neilltuo darpariaeth i bobl ifanc yn Nhŷ 
Harwood i bobl ifanc. Dywedodd y Pennaeth Gofal Cymdeithasol Plant fod 2 blentyn 
wedi eu nodi i gael eu lleoli yn Nhŷ Harwood a bod trydydd plentyn yn cael ei asesu ar 
hyn o bryd, ac na fyddai o bosib angen darpariaeth 52 wythnos arno.

PENDERFYNWYD:   bod Pwyllgor y Cabinet dros Rianta Corfforaethol:

(1) Yn nodi’r wybodaeth sydd wedi’i chynnwys yn yr adroddiad, a 
gafodd ei gyflwyno i’r Cabinet ym mis Gorffennaf;

(2) Yn nodi bod y Cabinet wedi cymeradwyo’r Datganiad o Ddiben 
am y ddarpariaeth 52 wythnos newydd i blant a phobl ifanc ag 
anghenion cymhleth ym mis Gorffennaf 2017.  

    
156. MONITRO PERFFORMIAD A CHYNNYDD GWASANAETH MABWYSIADU 

RHANBARTHOL BAE’R GORLLEWIN

Cyflwynodd y Rheolwr Mabwysiadu Rhanbarthol adroddiad ar berfformiad a chynnydd  
Gwasanaeth Mabwysiadu Rhanbarthol Bae’r Gorllewin a oedd yn cynnwys yr Adroddiad 
Blynyddol ar Berfformiad Dangosyddion Perfformiad Rhanbarthol  2016/17.  

Dywedodd wrth y Pwyllgor fod mabwysiadu yn dal i dderbyn llawer o sylw gan 
Lywodraeth y DU a Llywodraeth Cymru  a bod creu Gwasanaeth Mabwysiadu 
Cenedlaethol yn un o brif feysydd polisi Llywodraeth Cymru fel y’i deddfwyd gan Ddeddf 
Gwasanaethau Cymdeithasol a Llesiant (Cymru) 2014. Mae’r ddeddf hon yn rhoi grym i 
awdurdodau lleol gydweithredu mewn cysylltiad â gwasanaethau mabwysiadu.  
Esboniodd y Rheolwr Mabwysiadau Rhanbarthol i’r Pwyllgor fod gwasanaeth 
rhanbarthol Bae’r Gorllewin yn cael ei gynnal a’i reoli gan Gyngor Abertawe ac yn rhan 
o’r Gwasanaeth Mabwysiadu Cenedlaethol. Tynnodd sylw at drefniadau rheoli a 
goruchwylio'r Gwasanaeth Mabwysiadu Cenedlaethol, y mae Cyngor Caerdydd yn ei 
gynnal ac yn awdurdod arweiniol iddo.  

Adroddodd y Rheolwr Mabwysiadau Rhanbarthol fod Gwasanaeth Mabwysiadu 
Rhanbarthol Bae’r Gorllewin wedi dod yn llwyr weithredol ym mis Ebrill 2015 a’i fod yn 
darparu ystod o wasanaethau ac ymyraethau ar draws pum prif faes. Tynnodd sylw at 
brif gyflawniadau’r gwasanaeth mabwysiadu rhanbarthol, a oedd wedi gweld mwy o 
blant yn cael eu lleoli o fewn y gwasanaeth nag o fewn y rhyngasiantaethau (IA). Cafodd 
13 o blant eu lleoli ym Mhen-y-bont drwy’r Gwasanaeth Mabwysiadu Rhanbarthol ac 11 
drwy’r IA. Roedd yr amser yr oedd yn ei gymryd i gynnig lleoliad i blentyn a oedd yn 
derbyn gofal wedi gostwng o 19.5 mis i 15.3 mis. Ni lwyddwyd i gyrraedd y meincnod 
cenedlaethol o 13 mis.  

Dywedodd y Rheolwr Mabwysiadu Rhanbarthol fod yr amser a gymerir ar gyfartaledd i 
blant sy’n aros am fwy na chwe mis o’r penderfyniad y dylid eu lleoli i’r adeg y cânt eu 
lleoli  wedi cynyddu o 9.25 mis i 10 mis.  Nododd y cafwyd llawer o ddatrysiadau 
llwyddiannus gyda nifer o blant yn cael eu lleoli mewn cyfnod byr iawn o amser. 
Dywedodd hefyd wrth y Pwyllgor fod mwy o gydweithredu’n digwydd rhwng Family 
Finding a’r Adoption Support i roi pecynnau cymorth ynghyd ar gyfer plant ag anghenion 
mwy cymhleth neu pan fo angen cymorth ychwanegol ar leoliadau.         

Dywedodd y Rheolwr Mabwysiadu Rhanbarthol wrth y Pwyllgor fod y cyfnod cyfartalog i 
gymeradwyo mabwysiadwyr o’r cam ymholi i’r cam penderfyniad gan yr Asiantaeth  wedi 
gostwng o 10.1 mis y llynedd i 9.7 mis. Nododd fod cynnydd bach yn nifer y plant sydd 
wedi eu cyflwyno i’r panel gyda thystiolaeth o Ffeithiau Profiadau Bywyd. Llwyddwyd i 
gynnal lefel y perfformiad o ran nifer y rhieni biolegol sydd wedi eu hatgyfeirio ac sydd 
wedi cael cynnig gwasanaeth. Amlygodd y Rheolwr Mabwysiadu Rhanbarthol yr 
heriau/datblygiadau  y bydd angen i’r gwasanaeth ymgymryd â nhw yn y flwyddyn i 
ddod.    

Gofynnodd y Pwyllgor a oedd patrymau neu dueddiadau wedi dod i’r amlwg lle gwelwyd 
ymholiadau’n cael eu gwneud gan ddarpar fabwysiadwyr ond nad aethant ymlaen i 
fabwysiadu. Nododd y Rheolwr Mabwysiadu Rhanbarthol  nad oedd tystiolaeth benodol 
pam nad oedd darpar fabwysiadwyr yn mynd ymlaen i fabwysiadu.  

Cyfeiriodd y Pwyllgor at y cynigion newydd am gydweithredu lle byddai’r Cyngor hwn yn 
paru â Bwrdd Iechyd Prifysgol Cwm Taf a chwestiynwyd perfformiad eu gwasanaeth 
mabwysiadu. Dywedodd y Cyfarwyddwr Corfforaethol Gwasanaethau Cymdeithasol a 
Lles wrth y Pwyllgor nad oedd penderfyniad wedi’i wneud ar gydweithredu yn y dyfodol 
nac ar ffiniau’r byrddau iechyd. Ond cynhaliwyd ymarfer cwmpasu o’r holl wasanaethau 
a ddarperir a chafodd swyddogion gyfarfodydd cychwynnol gyda chydweithwyr ym 
Mwrdd Iechyd Prifysgol Cwm Taf.  Nododd fod swyddogion yn falch iawn o’r hyn a 
lwyddwyd i’w gyflawni hyd yn hyn gan gydweithrediad Bae’r Gorllewin. Nododd y 
Rheolwr Mabwysiadu Rhanbarthol  fod cydweithredu ar fabwysiadu rhanbarthol wedi ei 
orfodi gan ddeddfwriaeth a byddai’n ofynnol newid y ddeddfwriaeth pe byddai newid i 
ffiniau’r byrddau iechyd.  

Holodd y Pwyllgor a oes cysylltiad rhwng y trydydd sector a chynorthwyo rhieni biolegol. 
Dywedodd y Rheolwr Mabwysiadu Rhanbarthol wrth y Pwyllgor fod gwasanaethau'r 
trydydd sector ar gael i gynorthwyo rhieni biolegol a mabwysiadwyr a bod y gwasanaeth 
mabwysiadu rhanbarthol yn cynnal grŵp rhieni biolegol ond nad oedd wedi bod yn 
llwyddiannus hyd yn hyn.  Nododd y byddai pwyslais ar helpu rhieni i ysgrifennu’r llythyr 
blynyddol at y plentyn a gafodd ei fabwysiadu. Dywedodd y Pennaeth Gofal 
Cymdeithasol Plant wrth y Pwyllgor fod cynrychiolaeth gan y trydydd sector ar Fwrdd 
Rheoli Bae’r Gorllewin.  

Cyfeiriodd y Pwyllgor at y gostyngiad yn nifer y mabwysiadwyr yn genedlaethol a gofyn 
a oedd camau’n cael eu cymryd i annog pobl i fabwysiadu. Dywedodd y Rheolwr 
Mabwysiadu Rhanbarthol wrth y Pwyllgor fod gormod o fabwysiadwyr ym mlwyddyn 
gyntaf y gwasanaeth rhanbarthol, ond erbyn hyn mae’r duedd wedi’i gwrthdroi gan fod 
mwy o blant na darpar fabwysiadwyr. Nododd fod angen targedu’r broses o recriwtio 
mabwysiadwyr gan fod diffyg cydbwysedd yn bodoli yn lleol ac yn genedlaethol a bod 
nifer yr ymholiadau a gafwyd wedi gostwng. Dywedodd wrth y Pwyllgor fod y rhan fwyaf 
o’r ymholiadau yn dod oddi wrth bobl nad oes ganddyn nhw blant eu hunain ac a oedd 
eisiau mabwysiadu babanod. Nododd hefyd fod llawer o blant yn rhan o grwpiau o frodyr 
a chwiorydd ac mae’n anoddach eu lleoli i gael eu mabwysiadu.  

Mewn ymateb i gwestiwn gan y Pwyllgor o ran sut y cymharir perfformiad y gwasanaeth 
mabwysiadau rhanbarthol  â rhanbarthau eraill yng Nghymru a faint o blant sy’n derbyn 
gofal a gafodd eu mabwysiadu, nododd y Pennaeth Gofal Cymdeithasol Plant y byddai’n 
cyflwyno data perfformiad i’r Pwyllgor. Nododd fod y plant yn derbyn gofal nes y 
caniateir eu mabwysiadu a’r nod yw sicrhau bod plant yn cael eu symud allan o ofal a’u 
rhoi i’w mabwysiadu ar y cyfle cyntaf posibl ac mae’r Tîm Sefydlogrwydd yn dilyn 
sefyllfa’r plant yn fwy cadarn.  Dywedodd y Rheolwr Mabwysiadu Rhanbarthol wrth y 
Pwyllgor fod 69 o orchmynion mabwysiadu wedi eu rhoi eleni, a chafwyd 12 o brosesau 
mabwysiadu ym Mhen-y-bont ar Ogwr yn ystod Chwarter 2.  

Gofynnodd y Pwyllgor a oes gan y gwasanaeth mabwysiadu gysylltiad â gwasanaethau 
mabwysiadu eraill. Nododd y Rheolwr Mabwysiadu Rhanbarthol fod dau wasanaeth 
mabwysiadu arall yng Nghymru, sef  Dewi Sant a Barnardos a bod y gwasanaeth 
rhanbarthol yn gweithio gyda nhw. Fodd bynnag, mae ganddyn nhw niferoedd 
mabwysiadu is na’r gwasanaeth rhanbarthol. Roedd y gwasanaeth mabwysiadu 
rhanbarthol yn edrych ar bosibilrwydd datblygu Cytundeb Lefel Gwasanaeth ar gyfer 
plant y mae’n fwy anodd eu lleoli.

Holodd y Pwyllgor am lefel y gefnogaeth sydd ar gael i ddarpar fabwysiadwyr gael 
cyfarfod y tu allan i oriau gwaith gan efallai nad yw rhai cyflogwyr yn gydymdeimladol ac 
nad ydynt yn caniatáu i’w staff gael amser i ffwrdd o’r gwaith i fynd i gyfarfodydd a 
hyfforddiant yn ymwneud â mabwysiadu, a hefyd efallai nad yw’r ysgolion yn 
cydymdeimlo â mabwysiadwyr. Cadarnhaodd y Rheolwr Mabwysiadu Rhanbarthol  fod y 
gwasanaeth yn gweithio o gwmpas yr ymrwymiadau gwaith sydd gan y mabwysiadwyr 
drwy gynnal cyfarfodydd ac ymweliadau fin nos. Dywedodd Pennaeth y Gwasanaeth 
Plant wrth y Pwyllgor fod canllawiau gan Lywodraeth Cymru ar sut mae’r gwasanaeth 
mabwysiadu yn gweithio gydag ysgolion. Rhoddodd y Rheolwr Mabwysiadu 
Rhanbarthol hefyd wybod i’r Pwyllgor fod y gwasanaeth rhanbarthol yn cynnal 
cyfarfodydd â Chydgysylltwyr Addysg Plant sy'n Derbyn Gofal yn y tri awdurdod lleol ym 
Mae’r Gorllewin a bod grant amddifadedd disgyblion hefyd ar gael i blant sydd wedi eu 
mabwysiadu. Mae’r gwasanaeth yn gweithio gydag ysgolion ac athrawon i godi 
ymwybyddiaeth a chefnogi plant sydd wedi eu mabwysiadu.  

Cyfeiriodd y Pwyllgor at ddatganiad gan Ysgrifennydd y Cabinet am gyllid ychwanegol 
sydd ar gael ar gyfer cymorth wrth fabwysiadu a holodd pa fath o gymorth ychwanegol y 
gellir ei gynnig. Nododd y Rheolwr Mabwysiadu Rhanbarthol  ei bod yn rhy gynnar i 
benderfynu ar yr hyn y defnyddir y cyllid ychwanegol ar ei gyfer.  

Holodd y Pwyllgor am y pwerau sydd ar gael i’r awdurdod allu atgyfeirio plant sy’n mynd 
drwy’r broses fabwysiadu i Wasanaethau Iechyd Meddwl Plant a'r Glasoed. Nododd y 
Rheolwr Mabwysiadu Rhanbarthol mai’r awdurdod lleol sy’n gyfrifol am y plentyn nes 
caiff y gorchymyn mabwysiadu ei gymeradwyo. Nododd y byddai’r meddyg teulu yn arfer 
atgyfeirio’r plentyn i Wasanaethau Iechyd Meddwl Plant a'r Glasoed ond mewn achosion 
cymhleth byddai’r awdurdod lleol yn gwneud yr atgyfeiriad. Dywedodd y Cyfarwyddwr 
Corfforaethol dros Wasanaethau Cymdeithasol a Lles wrth y Pwyllgor fod angen i’r 
awdurdod roi blaenoriaeth i anghenion y plentyn a rhoddodd sicrwydd i’r Pwyllgor y 
byddai’n parhau i weithio gyda’r plentyn.

PENDERFYNWYD:     Nododd Pwyllgor y Cabinet dros Rianta Corfforaethol berfformiad 
y gwasanaeth mabwysiadu a’r adroddiad arno, yn ogystal â’i allu 
i ddiwallu anghenion y rhai yr effeithiwyd arnynt gan y broses 
fabwysiadu yn y rhanbarth.                                       

157. EITEMAU BRYS

Nid oedd eitemau brys.

158. EITHRIO’R CYHOEDD

PENDERFYNWYD:   O dan Adran 100A (4) o Ddeddf Llywodraeth Leol 1972 fel y’i 
diwygiwyd gan Orchymyn Llywodraeth Leol (Mynediad at 
Wybodaeth) (Amrywio) (Cymru) 2007, y caiff aelodau’r cyhoedd eu 
heithrio o’r cyfarfod pan drafodir yr eitem fusnes ganlynol  gan ei 
bod yn cynnwys gwybodaeth eithriedig fel y’i diffiniwyd ym 
Mharagraff 12 a 13 o Ran 4 a Pharagraff 21 o Ran 5  Atodlen 12A i 
Ddeddf Llywodraeth Leol 1972, fel y’i diwygiwyd gan  Orchymyn 

Llywodraeth Leol (Mynediad at Wybodaeth) (Amrywio) (Cymru) 
2007.

Ar ôl rhoi prawf budd y cyhoedd ar waith wrth ystyried yr eitem hon, penderfynwyd, yn 
unol â’r Ddeddf y cyfeiriwyd ati uchod, y caiff yr eitem ei hystyried yn breifat, a bydd 
aelodau’r cyhoedd yn cael eu heithrio o’r cyfarfod gan y byddai’n cynnwys datgelu 
gwybodaeth eithriedig o’r math a nodwyd uchod..

159. ADOLYGIADAU YMARFER PLANT

Daeth y cyfarfod i ben am 4.15 pm


